
Annotatsiya. Ushbu maqolada O‘zbekiston xotin-gizlarning ilm-fan rivojidagi
o‘rni, ularning maqomini yuksaltirish, huquq va manfaatlariga qaratilgan davlat

siyosatining ta’minlanganligiga oid ma’lumotlar keltirilgan. Shuningdek, ilm-fanda

xotin-gizlarning ishtiroki misolida pedagogika yo‘nalishi olimalari, xususan,
Qashqgadaryolik pedagog olimalar faoliyati yoritilgan.

Kalit so’zlar. xotin-gizlarning huquq va erkinliklari, ilm-fan, taraqgiyot, BTM
Konvensiyasi, O’zbek pedagog olimalari, Qashgadaryo, Tal’at G’afforova, Shahlo
Nurullayeva.

AHHoTaumsi. B manHON cTathe npejacraBiieHa WHPOpPMAIUS O POJU SKCHIIMH
V30ekucrana B pasBUTHM HAYKH, IIOBBIIICHWMHW HWX CTAaTyCa, O6CCH6‘-I€HI/II/I
rOCyJIapCTBEHHOM MOJUTHUKH, HAIIPABJIECHHOM Ha 3aIlUTY UX [IPAaB U UHTEPECOB. Takxke
Ha IIpUMCPC Y4daCTHA KCHIIMH B HAYKC OCBCHICHA JCATCIIBHOCTb YUYCHBLIX
Meaaroru4eCKoro HarpaBJICHWA, B YaCTHOCTH YUYCHBIX-IICAAroroB 13 Kauncaz[apbn.

KiroueBnle ciioBa. IIpaBa U CBO6OI[BI JKCHIIIWMH, HAaYKa, IIPOIrpecCc, KOHBGHHI/IH
BTM, y306ekckue yuensie-nieaaroru, Kamkamapwsi, Tambar Taddoposa, Illaxiio
Hypynnaesa.

Annotation. This article provides information on the role of Uzbek women in
the development of science, raising their status, and ensuring state policy aimed at
protecting their rights and interests. Also, using the example of women's participation
in science, the activities of scientists of the pedagogical field, in particular scientists
and teachers from Kashkadarya, are highlighted.

Keywords. women's rights and freedoms, science, progress, BTM Convention,

Uzbek scientists and educators, Kashkadarya, Talat Gafforova, Shakhlo Nurullayeva.

Kirish. XXI asrga kelib jahonda xotin-qizlarning jamiyat hayotida o‘rnining
ortib borishi va 0‘z navbatida, ularning ijtimoiy-Siyosiy va iqtisodiy jarayonlarda faol
ishtirok etishi mamlakatning barqaror rivojlanishini ta’minlashda, aholi turmush
tarzining yuksalishida muhim ahamiyat kasb etdi. Shu bois ayollarning ijtimoiy
faolligini yuksaltirish, ularning huquq va erkinliklarini kafolatlash, sog‘lom avlod
tarbiyasi, xotin-gizlar ijtimoiy-siyosiy faolligini rag‘batlantirish davr talabiga aylandi.

So‘nggi yillarda jamiyatdagi o‘zgarishlarga hamohang O‘zbekistonda xotin-

qizlarni qo‘llab-quvvatlash borasida alohida e’tibor berilmoqda. Prezident Shavkat

@ https://scientific-jl.org/obr “4211% 5 Buoinyck scypuana Ne-63
' Yacmv—4_ @espany —2025



s q
ﬂ*f' . OBPA30BAHHE HAYKA H HHHOBAIIHOHHBIE HJEH B MUPE NN\
)t N 2181-3187

—

13

Mirziyoyev ta’kidlaganidek: ... bugun O°‘zbekistonda olib borilayotgan davlat
siyosatining asosiy maqgsadi — ayollarimizga e’tibor va amaliy g‘amxo‘rlik ko‘rsatishni
yangi, yuksak bosgichga olib chigish, xotin-qizlarning jamiyatdagi o‘rni, maqomini
mustahkamlash, ularning hugug va manfaatlarini ta’minlashdir”.

Mamlakatda 17 min.dan ziyod xotin-gizlarning huquq va erkinliklarini
ta’minlovchi 22 ta qonun va 30 dan ziyod me’yoriy hujjatlarning e’lon qilinganligi
mazkur soha davlatning ustuvor vazifalaridan biri ekanligidan dalolat beradi.

Metodlar. Ma’lumki, dunyo mamlakatlarining tajribasi ijtimoiy-igtisodiy,
madaniy sohalarning rivojlanishida asosiy omil sifatida ilm-fanning rivojiga bo‘lgan
e’tiborning mavjudligidan dalolat beradi. Xususan, O‘zbekistonda ham bozor
igtisodiyotiga asoslangan demokratik jamiyatni barpo etish yo‘lida ilm-fanni
rivojlantirish muhim ahamiyatga ega bo‘lgan masalalardan biri hisoblanadi. Mazkur
sohani rivojlantirish bo‘yicha O‘zbekistonda doimiy ravishda o‘zgarishlar va
yangilanishlar amalga oshirildi.

Ta’kidlash joizki, 1979-yil Birlashgan Millatlar Tashkiloti “Xotin-gizlarni
kamsitishning barcha shakllariga barham berish to‘g‘risida”gi Konvensiyani gabul
gildi. Bu konvensiya 1981- yil 3-sentyabrda xalgaro gonun sifatida tasdiglandi,
dunyoning 189 davlati ratifikatsiya qilgani holatida O‘rta Osiyo mamlakatlari ichida
birinchilardan bo‘lib O‘zbekiston 1995-yil ushbu konvensiyani ratifikatsiya gildi va
uning barcha majburiyatlariga to‘laqonli qo‘shildi[1]. 1995-yil mart oyida “Davlat va
jamiyat qurilishida xotin-gizlar rolini kuchaytirish chora tadbirlari to‘g‘risida”gi PF-
1084-son farmoni imzolandi. Mazkur farmondan so‘ng, vaziyat ancha ijobiy tomonga
o‘zgardi. Shunday ekan aytish mumkinki, mamlakatda xotin-gizlarning mavjud
masalalarini hal etishda davlat proteksiyasi tiklandi. Bunga ko‘ra, davlat organlarining
yordami ayollarning yangi jamiyatga ko‘nikishi va o‘zligini qayta topib olishda juda
muhim bosqich bo‘ldi. Bu farmon, ayollarga muhim imtiyozlar berdi. Avvalo xotin-
gizlarning ijro etuvchi hokimiyat tizimlaridagi mansablari tiklandi, ularga ayollar

muammolari bilan shug‘ullanish uchun keng sharoitlar yaratildi.

Mustaqillik yillarida bu kabi huquqiy-me’yoriy hujjatlar doimiy takomillashib
bordi. 1999-yil 14-aprelda O‘zbekiston Respublikasining 760-1-son “Xotin-gizlarga
go‘shimcha imtiyozlar to‘g‘risida" Qonun qabul qilindi. Qonun bo‘yicha xotin-
gizlarga ijtimoiy-igtisodiy imtiyozlar ro‘yxati shakllantirildi. 2004-yil 25-maydagi
“Ofzbekiston xotin-qizlar qo‘mitasi faoliyatini qo‘llab-quvvatlash borasidagi
qo‘shimcha chora-tadbirlari to‘g‘risida”gi farmoni ¢’lon qilindi. Qo‘mita ishlari
bo‘yicha kerakli normativ hujjatlar gabul gilindi. 2010-yil 30-sentyabrdagi PF-4245-
sonli  O‘zbekiston Respublikasi Prezidentining “Xotin-gizlarning ijtimoiy
muhofazasini kuchaytirishga oid qo‘shimcha chora-tadbirlar to‘g‘risida”gi Farmoni
gabul gilindi[2].

Respublikada xotin-gizlarga oid davlat siyosatiga yangicha tus berilgan davr
sifatida asosan prezident Sh. Mirziyoyevning sa’y harakati bilan olib borilayotgan
chora-tadbirlarni sanab o‘tish mumkin. Jumladan, O‘zbekiston Respublikasi
Prezidentining 2017-yil 7-fevraldagi PF-4947 son “O‘zbekiston Respublikasini yanada
rivojlantirish bo‘yicha Harakatlar strategiyasi to‘g‘risida”gi Farmoni asosida,
ayollarning ham ilm-fan va maorif sohalarida ishlar rejalashtirildi, bunda ham ularning
huquglari kafolatlanishi rasmiylashtirildi. 2018-yil 2-fevraldagi PF-53-25-son “Xotin-
qizlarni qo‘llab-quvvatlash va oila institutini mustahkamlash sohasidagi faoliyatni
tubdan takomillashtirish chora-tadbirlari to‘g‘risida”gi farmoni aynan gender tenglik
siyosatini shakllantirgan holda ijrosi bilan bog‘liq masalalarga aniqlik kiritdi[3]. 2019-
yil 7-martdagi PQ-4235-son “Xotin-gizlarning mehnat huquglarining kafolatlarini
yanada kuchaytirish va tadbirkorlik faoliyatini qo‘llab-quvvatlashga oid chora-
tadbirlar to‘g‘risida”gi garori ham xotin-gizlarga oid davlat siyosatida muhim gadam
bo‘lib kelmoqda.

Mustaqillik yillarida xotin-qizlarning jamiyatdagi o‘rni, ularning ijtimoiy-
igtisodiy, siyosiy hamda madaniy sohalardagi ishtiroki masalalari ijtimoiy soha
olimalari tomonidan o‘rganilgan. D.Alimova, D.Bobojonova, Ya.Abdullayeva, M.
Xolmatova, N.Muravyova, Yu.Ergasheva, T. G‘afforova, Sh.Ashurova va boshqa

mualliflarning ishlarida O‘zbekistonda xotin-gizlarning ijtimoiy sohalardagi faoliyati

chuqur talqin etilgan bo‘lsada, ammo Xotin-gizlarning ilm-fan va maorifdagi faoliyati
alohida maxsus tadgiq etilmagan.

Muhokama. O’tgan tarixiy davr mobaynida xotin-gizlarning jamiyatga bevosita
ta’siri kuchayib bordi. O‘zbekistonda mustaqillik yillarida demokratik jamiyatni barpo
etish yo‘lida ilm-fanni rivojlantirish muhim dolzarb masalalardan biri bo‘ldi. Bu sohani
rivojlantirish bo‘yicha O‘zbekistonda muntazam ravishda islohot va yangilanishlar
amalga oshirildi. O‘zbekistonda ilm-fan rivoji uchun yaratilayotgan shart-sharoitlar,
ilmiy va innovatsion faoliyatning hukumat tomonidan qo‘llab-quvvatlanishi, barcha
sohalar, jumladan anig, tabiiy, ijtimoiy, texnik sohalarga xizmat giluvchi fanlarni
hozirgi zamon talablariga mos moddiy-texnik resurslar bilan ta’minlash, mutaxassis
kadrlar tayyorlash kabi masalalar davlat siyosati darajasiga ko‘tarildi.

Bu jarayonda xotin-gizlar ham faol ishtirok etib, olib borilayotgan islohotlarda
o‘zlarining salmogqli hissalarini qo‘shdi. Bunday islohotlar o’zbek xotin-gizlar
ruhiyatiga ta’sir qildiki, oila, mehnat va jamoat ishlari, ilmiy faoliyatda doimiy namuna
ko’rsatib keldilar va 0’z o’rniga ega bo’ldilar. Masalan, O’zbekiston pedagog olimalari
iIlIm-fan ravnaqida samarali hissa qo’shib keldi. Bu kabi samarali ishlarda pedagog
olimalarning ilmiy izlanishlari natijasida tub burulish yuz berdi. O’zbek pedagog
olimalari o’z vatani va davlatini jahonning yuksak taragqiy etgan davlatlari gatoriga
qo’shilishiga salmoqli hissa qo’shmoqda. Xususan, O’zbekistonda pedagogika fanlari
doktori va professorlari singari olimalar mamlakatda ta’lim-tarbiya ishlarini to’g’ri
yo’lga qo’yish, yetuk mutaxassis malakali kadrlarni yetishtirishda fidoiyilik ko’rsatib,
vatan sharafini ulug’lamoqdalar. Masalan, qashgadaryolik pedagog olima ayol Tal’at
G’afforova pedagogika fanining dolzarb muammolarini o’rgandi[4]. Bu bo’yicha 180
ga yaqin ilmiy, metodik va ommabop ishlarni €’lon qildi. U Respublika Ta’lim markazi
iImiy-metodik kengashining a’zosi hamda “Boshlang‘ich ta’lim” jurnali tahririyat
a’zosi sifatida Respublikada boshlang‘ich ta’limning rivojiga katta hissa qo‘shdi.

“Boshlang‘ich ta’lim” jurnali sahifalarida e’lon qilingan maqolalari o‘zining
dolzarbligi, bugungi kun muammolariga bag‘ishlanganligi bilan jurnal muxlislarining

digqatini tortdi. Masalan “Boshlang‘ich ta’lim” jurnalining 2012 yil 9-sonida ¢’lon

gilingan “Mustaqil fikrlashga o‘rgatish” mavzusidagi maqolasi jurnalning Mahorat”
jjodiy tanlovida “Eng yaxshi maqola uchun” nominatsiyasi bo‘yicha birinchi o‘rinni
oldi. Mustakillikning dastlabki yillarida olima «Istiglol va boshlang‘ich ta’lim
muammolari» mavzusida qator anjumanlar o‘tkazdi va boshlang‘ich sinf
o‘quvchilarini o‘qitish yuzasidan turli fikr-mulohazalarni tinimsiz o‘rganib bordi.
O‘rgangan izlanishlari asosida unda boshlang‘ich sinflar uchun yangi o‘quv-metodik
qo‘llanma yaratish g‘oyasi tug‘ildi. Natijada ijodiy guruh tuzdi va 1-sinflar uchun
o‘quv-metodik majmua yaratdi. Bu majmua «Alifbe», «Ona tili va o‘qish» darsliklari,
1- va 2-yozuv daftarlari, o‘qituvchilar uchun «l-sinfda savod darslari» metodik
qo‘llanmalarini 0‘z ichiga olgan edi.

2002 yilda O‘zbekiston Respublikasi Xalk ta’limi vazirligining darsliklar tanlovi
e’lon kilingach, tanlovda katnashib «Ona tili», «O‘qish kitobi» darsliklari bo‘yicha
g‘oliblikni qo‘lga kiritdi va ushbu darsliklarni va ular uchun «1-sinfda ona tili darslari»,
«1-sinfda o‘qish darslari» metodik qo‘llanmalarini yaratdi. 2005 yilda e’lon qilingan
“Eng yaxshi darslik va o‘quv adabiyoti muallifi” konkursida T.G‘afforovaning “I1-
sinfda o‘qish darslari” metodik qo‘llanmasi 1- o‘rinni egalladi.

2012 yilda Ofzbekiston Respublikasi Xalk ta’limi vazirligining keyingi
darsliklar tanlovi e’lon kilindi. Unda T.G‘afforova o‘z hammualliflari bilan 2 - sinf
“O‘qish kitobi” bo‘yicha tanlovda qatnashib, g‘oliblikni qo‘lga kiritdi va 2012-2013
o‘quv yilida uning yana bitta darsligi o‘quvchilar qo‘liga bordi. Bu darslik asosida
o‘qitish bo‘yicha o‘qituvchilar uchun metodik qo‘llanma ham yaratildi. Shuningdek,
T.G*afforova «O*qituvchining professional faoliyati», “Talabalarning ilmiy-tadqigot
ishlari”, “Kurs ishi va nazorat ishlari yozish uchun metodik tavsiyalar”,«Boshlang‘ich
sinflar uchun ona tili va o‘qishdan didaktik materiallar», «Boshlang‘ich sinflar ona tili
darslarida didaktik o‘yinlar va mustaqil ishlar», “Boshlang‘ich ta’limda zamonaviy
pedagogik texnologiyalar” kabi gator o‘quv qo‘llanmalarning “Rahbarlikning oltin
qoidalarit”, “Qashqadaryo olimalari”(ocherklar tuplami) kabi ko‘plab risolalarning

muallifi hisoblanadi. T.G‘afforova ko‘pchilik olimalarning ustozi ham hisoblanadi.

Olimaning shunday shogirdlaridan biri Shahlo Nurullayevadir. 2012 vyil
Sh.Nurullayeva ustozi T.G‘afforova bilan hammualliflikda tayyorlagan umumiy o‘rta
ta’lim maktablarining 2-sinflari uchun “O‘qish kitobi” darsligi bilan tenderda g‘olib
bo‘lib, O‘zbekiston Respublikasi Xalq ta’limi vazirligi tavsiyasiga ko‘ra nashr etilib,
hozirgi kunga gadar Respublika maktablarida foydalanib kelinmoqgda[5]. Xuddi shu
yili darslik bilan birga nashr etilgan “2-sinfda o‘qish darslari” o‘quv qo‘llanmasi
o‘qituvchi kitobi sifatida nashr etildi. Sh. Nurullayeva pedagoglik kasbi jarayonida
o‘quv mashg‘ulotlarining mazmundorligi, nutq madaniyatining yuksakligi va
berayotgan bilimlarining talabalar tomonidan faol gabul gilinishi bilan ajralib turadi.
Uning 30 dan ortiq ilmiy magqolalari va ko‘plab ilmiy ishlari Respublikaning nufuzli
matbuotlarida e’lon gilingan. Jumladan “Boshlang‘ich sinf ona tili darslarida mustagqil
ishlar va didaktik o‘yinlar” (2003), “Boshlang‘ich sinf ona tili darslari uchun didaktik
materiallar” (2004), “Pedagogik mahorat” kursidan amaliy mashg‘ulotlarni tashkil
etish texnologiyasi” (2011), “Shaxs — televideniye - ta’lim-tarbiya” (2011) kabi o‘quv-
uslubiy qo‘llanmalari nashr etilib, amalda foydalanib kelinmoqda. Sh. Nurullayeva
2009- yildan 2014-yilgacha Boshlang‘ich ta’lim kafedrasi mudiri lavozimlarida ishlab,
kafedrada professor-o‘qituvchilar faoliyatini samarali tashkil etish, o‘qitiladigan
fanlarning uslubiy ta’minotini takomillashtirish, tegishli hujjatlarni to‘g‘ri yuritish
borasida ijobiy natijalarni qo‘lga kiritdi. Oliy va o‘rta maxsus ta’lim vazirligi
tomonidan tavsiya etilgan yo‘rignomaga asosan kafedra faoliyatini namunaviy kafedra
me’yorlariga ko‘ra tashkil etishga harakat qildi va muvaffaqiyatlarga erishdi.

2014-yildan Pedagogika fakultetining dekani vazifasida ishlab keldi. Ushbu
lavozimda ishlashi davomida u fakultet talabalari hamda professor-o‘qituvchilarga
nisbatan o‘z navbatida, talabchan va mehribon rahbar sifatida shakllandi. U har bir
ishni bajarishda o‘ziga nisbatan talabchan, fidoiy va samimiyligi tufayli fakultet
jamoasining hurmati va e’tiboriga sazovor bo‘ldi. Sh.Nurullayeva bugungi kunda
yetuk olima, Pedagogika fani yo‘nalishida ilmiy maktab yaratdi. Sh.Nurullayeva
rahbarligida 5 nafar tadgiqotchilar dissertatsiya ishlarini himoya qilib, pedagogika

fanlari bo‘yicha falsafa doktori ilmiy darajasiga ega bo‘ldilar.

Xulosa. Mustaqillik yillarida xotin-qizlarning jamiyatdagi o’rni, ularning
Ijtimoiy-igtisodiy, siyosiy hamda madaniy sohalardagi ishtiroki masalalari ijtimoiy
soha olimalari tomonidan o’rganildi. Aynigsa pedagogika fani va tizimida xotin-
gizlarning o’rni yagqol namoyon bo’ldi. Bunda asosan davlat siyosatining izchillik
bilan gabul gilgan me’yoriy hujjatlari huquqiy jihatdan mustahkamlab berdi. Olimalar
fanda yangi pedagogic yondashuvlarni targ’ib qilishda, psixologik jarayonlarni
asoslashda, nazariyalarni yangilashda hissa qo’shdi. O’zbekistonda pedagogika fani
rivolida xotin-qizlar oldingi o’rinlarda bo’ldi. Birgina Qashqgadaryo viloyati misolida
T.G’afforova, B.Xidirova, M.Mazidova, M.Bozorova, O.Haydarova, Sh.Nurillayeva,
N.Oripova, D.Kenjayeva, U.Yoziyeva, L.Beknazarova, M.Fayziyeva, M.Norbosheva,
U.Mamarasulova, G.Sattorova, M.Bozorova, B.Karimova, X.Sharafutdinova
nomlarini gayd etish mumkin.

Xullas, ta’lim sohasi islohotlarida xotin-gizlarning faol ishtiroki ularning
jamiyatda nufuzining ortishiga, turmush sharoitining yaxshilanishiga xizmat gilmogda.
Xotin-qizlar ta’limni rivojlantirishga qo’shgan hissasi uchun hukumat tomonidan
munosib  taqdirlanib, moddiy  rag’batlantirildi. =~ Umumta’lim  sohasida
mukofotlanganlarning katta gismini xotin-gizlar tashkil etdi.

